КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
Профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, медвылыс вермӧмъяса спортлы отсӧг сетӧм да сійӧс сӧвмӧдӧм могысь 2013 воын Коми Республикаса республиканскӧй сьӧмкудйысь субсидияяс ыджда урчитан да сетан пӧрадок йылысь
Россия Федерацияса сьӧмкуд кодекслӧн 78.1 статья да «2013 во вылӧ да 2014 да 2015 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас серти, медвылыс вермӧмъяса спорт сӧвмӧдӧм вылӧ канмусянь отсӧг сетӧм могысь Коми Республикаса Веськӧдлан котыр шуис:

1. Вынсьӧдны Профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, медвылыс вермӧмъяса спортлы отсӧг сетӧм да сійӧс сӧвмӧдӧм могысь 2013 воын Коми Республикаса республиканскӧй сьӧмкудйысь субсидияяс ыджда урчитан да сетан пӧрадок (водзӧ - субсидия) содтӧд серти.

2. Коми Республикаса мортӧс ёнмӧдан да спорт агентстволы лӧсьӧдны да вынсьӧдны 2013 во урасьӧм тӧлысь 28 лунся кадколастӧдз:

субсидия рӧскод йылысь отчёт формаяс;

субсидия сетӧм вылӧ шыӧдчан форма.

3. Тайӧ шуӧмыс вынсялӧ сійӧс примитан лунсянь да паськалӧ 2013 во тӧвшӧр тӧлысь 1 лунсянь артмӧм инӧда йитӧдъяс вылӧ. 

Коми Республикаса Юралысь                                                           В. Гайзер
Сыктывкар

2013 вося тӧвшӧр тӧлысь 23 лун
14 №
ВЫНСЬÖДÖМА

Коми Республикаса Веськӧдлан котырлӧн
2013 во тӧвшӧр тӧлысь 23 лунся 14 №-а шуӧмӧн

(содтӧд)
Профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, медвылыс вермӧмъяса спортлы отсӧг сетӧм да сійӧс сӧвмӧдӧм могысь 2013 воын Коми Республикаса республиканскӧй сьӧмкудйысь субсидияяс ыджда урчитан да сетан 
пӧрадок
1. Тайӧ Пӧрадокыс ладмӧдӧ профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, медвылыс вермӧмъяса спортлы отсӧг сетӧм да сійӧс сӧвмӧдӧм могысь 2013 воын Коми Республикаса республиканскӧй сьӧмкудйысь субсидияяс ыджда урчитан да сетан юалӧмъяс (водзӧ - субсидия).

2. Субсидияяс сетсьӧны профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, кодъясӧс пасйӧма кыдз юридическӧй кывкутысьӧн, кодъяс олӧны да уджалӧны Коми Республика мутасын, (водзӧ - некоммерческӧй организация)  индӧм командаяс ышӧдӧм могысь, индӧм командаяслы ставроссияса тшупӧдысь абу улынджык ордйысьӧмъяс (водзӧ - ордйысьӧмъяс) кежлӧ дасьтысьӧм да участвуйтӧм вылӧ бур условиеяс лӧсьӧдӧм  да спортын вылыс тшупӧда вермӧмъяс наӧн шедӧдӧм могысь.
Тайӧ Пӧрадок збыльмӧдӧм могысь профессиональнӧй спорт петкӧдлысь командаясӧн лыддьыссьӧны командаяс, кодъяс участвуйтӧны ставроссияса тшупӧдысь абу улынджык ордйысьӧмъясын спорт сикас серти, кӧні уджтасъяс серти дасьтӧны спорт резерв вылӧ Коми Республикаса мортӧс ёнмӧдан да спорт нырвизя челядьлы содтӧд тӧдӧмлун сетан канму учреждениеясын (водзӧ — команда).

Командаӧ пырӧны спортсменъяс (ворсысьяс), шӧр персонал, коді веськыда дасьтӧ спортсменъяссӧ (ворсысьяссӧ) (тренеръяс, бурдӧдысьяс) (водзӧ — командаӧ пырысьяс).

3. Некоммерческӧй организациялы субсидия ыдждасӧ урчитӧ Коми Республикаса спорт да мортӧс ёнмӧдан агентство (водзӧ — Агентство) Агентствоӧн нуӧдӧм бӧртасъяс серти Профессиональнӧй спорт петкӧдлысь командаясӧ пырысь мукӧд некоммерческӧй организациялы, кодъяс оз лоны канмуса (муниципальнӧй) учреждениеясӧн, Коми Республикаса медвылыс вермӧмъяса спортлы отсӧг сетӧм да сійӧс сӧвмӧдӧм могысь субсидия ыджда урчитан методика серти, мый вайӧдӧма Порадок дорӧ содтӧдын (водзӧ — Методика), индӧм критерийясӧн вӧдитчӧмӧн. Субсидия сетӧм вылӧ бӧрйӧм команда лыдыс оз вермы лоны унджык ӧти сикас спортын ӧти ань командаысь да ӧти мужичӧй командаысь, кодъяс босьтісны медыджыд балл лыд.

4. Субсидия быть сетсьӧ рӧскод улӧ, мый  веськыда йитчӧма тренировка могмӧдӧмкӧд, ордйысьӧмъяс кежлӧ команда дасьтӧмкӧд да ордйысьӧмъясын участвуйтӧмкӧд:

а) командаӧ пырысьяслы удждон да удждон вылӧ содтӧдъяс мынтӧм вылӧ;

б) ордйысьӧмъясын команда участвуйтӧмысь мынтысьӧм вылӧ найӧс нуӧдан уджаланартъяс (правилӧяс, положениеяс) да спорт сикас кузя спорт федерацияяслӧн календарнӧй планъяс серти (командаӧ пырысьяслӧн ордйысьӧмъяс нуӧданінын олӧм, командаӧ пырысьяслӧн ордйысьӧмъяс нуӧданінӧ мунӧм да бӧр команда оланінӧ воӧм, командаӧ пырысьяслӧн суткися рӧскод, ордйысьӧмъяс нуӧдан кадколастӧ командаса спортсменъясӧс (ворсысьясӧс) вердӧм, индӧм случайяс дырйи командаӧ пырысьяслӧн мунӧмкӧд да меститчӧмкӧд йитчӧм мукӧд рӧскод);

в) командалы спорт паськӧм, кӧлуй, оборудование ньӧбӧм вылӧ;

г) командаӧ пырысьясӧс медицина боксянь видлалӧмысь да эскӧдӧмысь мынтысьӧм вылӧ, медикаментъяс, кӧртасянтор ньӧбӧм вылӧ да командаӧ пырысьяслы медицина отсӧг сетӧмкӧд йитчӧм мукӧд рӧскод мынтӧм вылӧ;

д) командалысь ӧтилаӧ котыртӧм тренируйтчана чукӧртчӧмъяс нуӧдӧм кузя рӧскод мынтӧм вылӧ (командаӧ пырысьяслӧн ӧтилаӧ котыртӧм тренируйтчана чукӧртчӧмъяс нуӧданінын олӧм, командаӧ пырысьяслӧн ӧтилаӧ котыртӧм тренируйтчана чукӧртчӧмъяс нуӧданінӧ мунӧм да бӧр команда оланінӧ воӧм, командаӧ пырысьяслӧн суткися рӧскод, ӧтилаӧ котыртӧм тренируйтчана чукӧртчӧмъяс нуӧдан кадколастӧ командаса спортсменъясӧс (ворсысьясӧс) вердӧм, индӧм случайяс дырйи командаӧ пырысьяслӧн мунӧмкӧд да меститӧмкӧд йитчӧм мукӧд рӧскод);

е) уджаланартъяс (правилӧяс, положениеяс) да спорт сикас кузя спорт федерацияяслӧн календарнӧй планъяс серти быть колана вештысьӧмъяс да мукӧд быть колана рӧскод мынтӧм вылӧ;

ж) эмбурӧн вӧдитчӧмысь дон босьтӧмӧн (дон босьттӧг) сёрнитчӧмъясын индӧм рӧскод мынтӧм вылӧ, сы лыдын  тренировкаяс, ордйысьӧмъяс нуӧдӧм вылӧ спорт стрӧйбаяс, мутас (инъяс) кӧртымалӧм, медалӧм, коммунальнӧй услугаясысь мынтысьӧм вылӧ;

з) тайӧ Пӧрадоклӧн 2 пунктын индӧм спорт сикас серти Коми Республикаса мортӧс ёнмӧдан да спорт нырвизя челядьлы содтӧд тӧдӧмлун сетан канму учреждениеясын, кӧні збыльмӧдӧны тайӧ спорт сикасъяс серти лӧсялана уджтасъяс, велӧдчысьяслы-спортсменъяслы  мастер-классъяс котыртӧмысь да нуӧдӧмысь мынтысьӧм вылӧ.

5. Субсидияяс сетсьӧны 2013 во вылӧ Коми Республикаса республиканскӧй сьӧмкудлӧн ӧтувтӧм сьӧмкуд роспись серти сьӧмкуд кӧсйысьӧм лимитъяс мында, мый урчитӧма Агентстволы.

6. Агентство некоммерческӧй организацияясӧн субсидия босьтӧм вылӧ шыӧдчӧмъяс (водзӧ - шыӧдчӧм) сетан кадпасӧдз ӧти тӧлысьысь оз сёрджык йӧзӧдӧ Коми Республикаса йӧзӧс юӧртан средствоясын (Агентстволӧн сайт вылын «Ӧтуввез» юӧртана-телекоммуникационнӧй везйын) шыӧдчӧмъяс примитӧм йылысь юӧр (тайӧ Пӧрадоклӧн 3 пунктын индӧм бӧрйӧм Агентствоӧн нуӧдӧм могысь), кӧні индӧма шыӧдчӧмъяс сетан кад, заявкалӧн форма, субсидия босьтӧм вылӧ колана документъяслӧн лыддьӧг, субсидия видзӧм йылысь отчёт формаяс, шыӧдчӧм сетан пошта инпас.

7. Субсидия босьтӧм вылӧ колӧны татшӧм документъяс:

1) субсидия сетӧм вылӧ шыӧдчӧм Агентствоӧн вынсьӧдӧм форма серти;

2) колян спорт кадколастын командалӧн петкӧдчӧмъяслысь бӧртас эскӧдысь юӧръяс, турнирнӧй таблицаын босьтӧм места вылӧ видзӧдӧмӧн (ордйысьӧмъяслӧн кывкӧртӧдъяс кузя сёрнигижӧдъяс (сёрнигижӧдысь выпискаяс), спорт сикас серти ставроссияса федерациялӧн справка);

3) локтан спорт кадколастын ордйысьӧмъясын командасӧ петкӧдчыны лэдзӧм йылысь эскӧдӧм;

4) ордйысьӧмъяс нуӧдан уджаланарт либӧ сылӧн бала;

5) ворсӧмъяслӧн, ордйысьӧмъяслӧн, тренируйтчана чукӧртчӧмъяслӧн календар либӧ сылӧн бала;

6) лӧсялана спорт кадколастын ордйысьӧмъясын участвуйтӧм вылӧ командаӧ пырысьяслӧн вынсьӧдӧм лыддьӧг, Коми Республикаса челядьлы содтӧд тӧдӧмлун сетан  канму учреждениеясӧн (томуловлӧн спорт школаясӧн, олимпиада резервӧ томуловӧс дасьтан торъя спорт школаясӧн) дасьтӧм спортсменъяслӧн лыд серти, кодъяс пырисны лӧсялана командалӧн медшӧр да резерв составӧ, лӧсялана эскӧдысь документъяс индӧмӧн да сетӧмӧн;

7) некоммерческӧй организациялӧн ас эмбур инӧд серти либӧ оланпаса мӧд подув серти командалысь тренировкаяс да ордйысьӧмъяс котыртӧм вылӧ тренируйтчана база эмлун йылысь эскӧдысь документъяс;

8) 2013 во вылӧ водзвыв арталан команда вылӧ субсидияӧн сьӧмкудйысь сьӧм видзан нырвизьяс рӧскод подулалӧмӧн («Профессиональнӧй спорт петкӧдлысь командаяса мукӧд некоммерческӧй организациялы, кодъяс оз лоны канму (муниципальнӧй) учреждениеясӧн, медвылыс вермӧмъяса спортлы отсӧг сетӧм да сійӧс сӧвмӧдӧм могысь 2012 воын Коми Республикаса республиканскӧй сьӧмкудйысь субсидияяс сетан да ыджда урчитан пӧрадок йылысь» Коми Республикаса Веськӧдлан котырлӧн 2012 во урасьӧм тӧлысь 20 лунся 52 №-а шуӧм серти сьӧм коляс тӧд вылын кутӧмӧн субсидияысь, кутшӧмӧс вӧлі сетӧма 2012 воын, кутшӧмъяс армисны 2013 вося тӧвшӧр тӧлысь 1 лун вылӧ, кӧні 2013 во вылӧ коланлунсӧ эскӧдӧма тайӧ пӧрадоклӧн 4 пунктӧн урчитӧм могъяс вылӧ);

9) некоммерческӧй организациялӧн подувпуктас;
10) юридическӧй кывкутысьӧс канмусянь пасъян эскӧдангижӧд, Коми Республика мутасын ин серти вот органын учётӧ босьтӧм йылысь эскӧдангижӧд;

11) некоммерческӧй организациялӧн вотъяс, ӧктасъяс, пеня да вот санкцияяс, мый быть колӧ мынтыны Россия Федерацияса оланпастэчас серти тайӧ финансӧвӧй вося отчётнӧй кадколастысь, мынтӧм серти уджйӧз абутӧмлун йылысь вот органлӧн справка.

Субсидия босьтӧм вылӧ ыштысь некоммерческӧй организация сетӧ тайӧ пунктлӧн 1-9 пунктувъясын индӧм документъяссӧ ас кежысь.

Тайӧ пунктлӧн 10 да 11 пунктувъясын индӧм документъяссӧ 2 уджалан лун чӧжӧн шыӧдчӧм сетӧмсянь корӧ Агентство канму органъясысь да организацияясысь, кӧні найӧ эмӧсь, индӧм документъяссӧ кӧ эз сет некоммерческӧй организация ас кежысь.

8. Агентство пасъялӧ некоммерческӧй организацияӧн сетӧм документъяссӧ ӧчередь серти найӧс сетан лунӧ да 3 уджалан лун чӧжӧн тайӧ документъяссӧ пасъян лунсянь видлалӧ налысь тырвыйӧлунсӧ (комплектносьтсӧ) (тайӧ Пӧрадоклӧн 7 пунктса дас коймӧд абзац тӧд вылӧ босьтӧмӧн). Некоммерческӧй организацияыс сетӧма кӧ документъяссӧ абу тырвыйӧ (абу комплектносьтыс), Агентство бергӧдӧ некоммерческӧй организация инпасӧ сыӧн сетӧм документъяссӧ бергӧдӧмлысь помкасӧ индӧмӧн 2 уджалан лун чӧжӧн документъяс видлавны помалан лунсянь.

Индӧм тырмытӧмторъяссӧ бырӧдӧм бӧрын некоммерческӧй организацияыс вермӧ мӧдысь шыӧдчыны Агентствоӧ кадколастӧ, мый урчитӧма шыӧдчӧмъяс примитӧм вылӧ.

9.  Шыӧдчӧмъяслӧн сетан кад помалӧмсянь 15 уджалан лун чӧжӧн Агентство видлалӧ индӧм документъяссӧ, бӧрйӧ тайӧ Пӧрадоклӧн 3 пункт серти да примитӧ субсидия сетӧм йылысь либӧ субсидия сетны ӧткажитӧм йылысь помшуӧм.

10. Субсидия сетны ӧткажитӧм вылӧ помкаясӧн лоӧны:

а) субсидия босьтӧм вылӧ шыӧдчӧм да тайӧ Пӧрадоклӧн 7 пунктса 1-9 пунктувъясын индӧм документъяс некоммерческӧй организацияӧн урчитӧм кадколаст торкалӧмӧн сетӧм;

б) некоммерческӧй организацияӧн сетӧм тайӧ Пӧрадоклӧн 7 пунктса 1-9 пунктувъясын индӧм документъясын абу збыль юӧръяс эрдӧдӧм. Агентство прӧверитӧ сы серти, лӧсялӧны-ӧ збыльысь индӧм юӧръясыс органъясӧ да организацияясӧ, кӧні эмӧсь колана юӧръясыс, корӧмъяс мӧдӧдӧмыслы. Сэк субсидия сетӧм йылысь (сетны ӧткажитӧм йылысь) помшуӧм примитан кадколастыс, мый индӧма тайӧ Пӧрадоклӧн 9 пунктын, нюжӧдсьӧ Агентствоса юрнуӧдысьӧн либӧ сыӧн уполномочитӧм мортӧн кадколаст вылӧ, мый колӧ корӧм юӧр босьтӧм вылӧ, но 15 уджалан лунысь оз унджык, мый йылысь юӧртсьӧ  некоммерческӧй организациялы гижӧда юӧртӧмӧн 5 уджалан лун чӧжӧн лӧсялана запрос (запросъяс) мӧдӧдан лунсянь.

Босьтӧм юӧр подув вылын, мый эскӧдӧ сетӧм юӧръяслысь абу збыльлунсӧ, Агентство примитӧ субсидия сетны ӧткажитӧм йылысь помшуӧм;

в) некоммерческӧй организацияӧн тайӧ Пӧрадоклӧн 7 пунктса 1-9 пунктувъясын индӧм документъяс абу тырвыйӧ (абу комплектносьтӧн) сетӧм;

г)  тайӧ Пӧрадоклӧн 1, 2, 4 пунктъясын индӧм условиеяссӧ абу збыльмӧдӧма.

Сэк, кор примитӧма субсидия сетны ӧткажитӧм йылысь помшуӧм, Агентство мӧдӧдӧ индӧм помшуӧм примитӧмсянь 5 уджалан лун чӧжӧн некоммерческӧй организация инпас серти индӧм помшуӧмсӧ (ӧткажитан помкаяс индӧмӧн) да субсидия босьтӧм вылӧ сетӧм документъяссӧ.

11.  Субсидия сетӧм йылысь помшуӧм примитӧмсянь 5 уджалан лун чӧжӧн Агентство дасьтӧ субсидия сетӧм йылысь сёрнитчӧмлысь (водзӧ — сёрнитчӧм) бала да мӧдӧдӧ сійӧс кырымалӧм вылӧ некоммерческӧй организациялы.

Сетӧм субсидияясӧн вӧдитчӧны сёрнитчӧмын индӧм спортивнӧй кадлысь кадколаст тӧд вылын кутӧмӧн, да налӧн вӧдитчан кадколастыс оз дзескӧдсьы финансӧвӧй воӧн, кор субсидияыс сетӧма.

12. Некоммерческӧй организациялы субсидияыс вуджӧдсьӧ быд квартал Методика серти урчитӧм субсидиялӧн вося ыдждаысь ¼ ыдждаӧн, сёрнитчӧмын урчитӧм кадколастӧ.

13. Некоммерческӧй организацияяс быд квартал  сёрнитчӧмын урчитӧм кадколастӧ сетӧны Агентствоӧ субсидия видзӧм йылысь отчёт Агентствоӧн вынсьӧдӧм форма серти эскӧдана документъяс содтӧмӧн, мый индӧма сёрнитчӧмын.

14. Некоммерческӧй организациялы субсидия вуджӧдӧмыс кад кежлӧ дугӧдсьӧ сэк, кор:

а) торкӧма тайӧ Пӧрадоклӧн 13 пунктын индӧм документъяс сетан урчитӧм кадколастсӧ;

б) казялӧма тайӧ Пӧрадоклӧн 13 пунктын индӧм документъясын абу збыль юӧръяс. Агентство прӧверитӧ сы серти, лӧсялӧны-ӧ збыльысь индӧм юӧръясыс органъясӧ да организацияясӧ, кӧні эмӧсь колана юӧръясыс, корӧмъяс мӧдӧдӧмыслы тайӧ Пӧрадоклӧн 10 пунктса «б» пунктулӧн урчитӧм ногӧн;

в) сетӧма тайӧ Пӧрадоклӧн 13 пунктын индӧм документъяссӧ абу тырвыйӧ.

Тайӧ пунктын индӧм лоӧмторъяс дырйи субсидия вуджӧдӧмыс дугӧдсьӧ индӧмторъяссӧ эрдӧдан лун бӧрся мунысь лунсянь.

Некоммерческӧй организациялы юӧртсьӧ субсидия вуджӧдӧмсӧ дугӧдӧм йылысь гижӧда юӧртӧмӧн 5 уджалан лун чӧжӧн дугӧдан лунсянь.

15. Медым выль пӧв босьтны субсидия лӧсялана кварталын, некоммерческӧй организацияяслӧн эм инӧд сетны колана ногӧн оформитӧм тайӧ Пӧрадоклӧн 13 пунктын индӧм документъяссӧ 2013 вося вӧльгым тӧлысь 10 лунысь оз сёрджык. Некоммерческӧй организацияяслы субсидиясӧ выль пӧв сетӧны 10 уджалан лун чӧжӧн тайӧ Пӧрадоклӧн 13 пунктын индӧм колана ногӧн оформитӧм документъяс Агентствоӧ воан кадпассянь.

16. Кор казялӧма сьӧмӧн вӧдитчан нырвизьяслысь тайӧ Пӧрадоклӧн 2 да 4 пунктъясын индӧм сьӧм видзан могъяслы да нырвизьяслы лӧсявтӧмлун, сэки Агентство 10 уджалан лун чӧжӧн индӧмторъяссӧ эрдӧдан лунсянь примитӧ субсидия водзӧ вуджӧдны ӧткажитӧм йылысь помшуӧм, да тайӧ помшуӧмыс ыстысьӧ некоммерческӧй организациялы.
17. Агентствоӧ сетан юӧръяслӧн да отчётъяслӧн збыльлун вӧсна кывкутӧны некоммерческӧй организацияяс.

18. Субсидияяс лоӧны торъя могаӧн да найӧс оз позь мӧдӧдны мӧд могъяс вылӧ. Субсидияса сьӧм абу мог серти видзӧмысь кывкутӧмыс збыльмӧдсьӧ Россия Федерацияса оланпастэчас серти.
19. Рӧскод бӧрся, кодлӧн сьӧм источникнас лоӧны субсидияяс, видзӧдӧны урчитӧм пӧрадок серти Агентство да Коми Республикаса сьӧм овмӧс министерство.
Профессиональнӧй спорт петкӧдлысь командаясӧ 

пырысь мукӧд некоммерческӧй организациялы, 

кодъяс оз лоны канму (муниципальнӧй) учреждениеясӧн, 

медвылыс вермӧмъяса спортлы отсӧг сетӧм да
 сійӧс сӧвмӧдӧм могысь 2013 воын Коми Республикаса республиканскӧй сьӧмкудйысь субсидияяс ыджда урчитан да сетан пӧрадок дорӧ 
СОДТӦД

Профессиональнӧй спорт петкӧдлысь командаясӧ пырысь мукӧд некоммерческӧй организацияяслы, кодъяс оз лоны канмуса (муниципальнӧй) учреждениеясӧн, Коми Республикаса медвылыс вермӧмъяса спортлы отсӧг сетӧм да сійӧс сӧвмӧдӧм могысь субсидия ыджда урчитан 
МЕТОДИКА

Медвылыс вермӧмъяса спорт сӧвмӧдӧм вылӧ in некоммерческӧй организациялы сетӧм субсидия ыдждаыс (Р in ), артавсьӧ татшӧм формула серти:

                                         S

Pin = ----- x (Hin x (kin + (Kin – 1)),
                                                   H

кӧні:

S - медвылыс вермӧмъяса спортлы канмусянь отсӧг сетӧм вылӧ Коми Республикаса республиканскӧй сьӧмкудйысь субсидияяслӧн ӧтувъя ыджда;

Hin — нуӧдӧм бӧрйӧм бӧртас серти  in некоммерческӧй организацияӧн босьтӧм балл лыд;

Kin , kin   - in некоммерческӧй организация кузя вӧдитчана спорт сикас серти корректируйтана коэффициентъяс спорт сикас серти торъя условиеяс могмӧдӧм кузя;

H - нуӧдӧм бӧрйӧм бӧртас серти став некоммерческӧй организацияӧн  босьтӧм балл лыдыс артавсьӧ татшӧм формула серти:
H = Hi1  x (ki1 + (Ki1 – 1)) + Hi2 x (ki2 + (Ki2 – 1)) + … + Hin  x (kin + (Kin – 1))

улынджык индӧм бӧръяна критерийясӧн вӧдитчӧмӧн арталӧм баллъяс подув вылын:
1. Ордйысьӧмъяслӧн тшупӧд
	д/в№
	Ордйысьӧмъяслӧн тшупӧд*
	Балл лыд

	1. 
	Медводдза тшупӧда ордйысьӧмъяс:

Суперлига  – мини-футбол (муж.)

Премьер-лига – баскетбол (ань.)

Суперлига – мача хоккей
	5

	2. 
	Мӧд тшупӧда ордйысьӧмъяс:

Суперлига  – баскетбол (ань., муж.) 
Медвылыс лига – мини-футбол (муж.)
Медвылыс лига – мача хоккей
	3

	3. 
	Коймӧд тшупӧда ордйысьӧмъяс:

Медвылыс лига – баскетбол (ань., муж.)
	1


* тайӧ Методика могысь ордйысьӧмъяслӧн тшупӧдыс урчитсьӧ медводдза, мӧд либӧ коймӧд тшупӧд вылӧ видзӧдӧмӧн.

2.Колян спортивнӧй кадколастын командалӧн петкӧдлӧм бӧртас
	д/в№
	Командалӧн бӧртас
	Балл лыд

	1. 
	Медводдза тшупӧда ордйысьӧмъяс:                                        

медводдза куим места

приза местаысь улынджык

бӧръя куим места
	7

6

5

	2. 
	Мӧд тшупӧда ордйысьӧмъяс:
медводдза куим места

приза местаысь улынджык

бӧръя куим места
	5

4

3

	3. 
	Коймӧд тшупӧда ордйысьӧмъяс:
медводдза куим места

приза местаысь улынджык

бӧръя куим места
	3

2

1


3. Коми Республикаса челядьлы содтӧд тӧдӧмлун сетан  канму велӧдан учреждениеясӧн (томуловлӧн спорт школаясӧн, олимпиада резервӧ томуловӧс дасьтан торъя спорт школаясӧн) дасьтӧм спортсменъяслӧн лыд, кодъяс пырисны лӧсялана командалӧн медшӧр да резерв составӧ:
	д/в№
	Удельнӧй сьӧкта (%)
	Балл лыд

	1. 
	 70%-сянь 100%-ӧдз
	3

	2. 
	40%-сянь 69%-ӧдз
	2

	3.
	39%-ӧдз
	1

	4.
	0%
	0


4. Командалысь тренировкаяс да ордйысьӧмъяс котыртӧм вылӧ тренируйтчана база (ТБ) эмлун
	д/в№
	ТБ эмлун
	Балл лыд

	1. 
	Ас                     
	2        

	2. 
	Абу (дон босьтӧмӧн вӧдитчӧм)                       
	1        

	3. 
	Абу (дон босьттӧг вӧдитчӧм)                     
	0        


5. Спорт сикас серти корректируйтана коэффициент спорт сикас серти торъя условиеяс могмӧдӧм кузя
	д/в№
	Ордйысьӧмъяс вылӧ командаӧ шыӧдчӧм пырысьяс
	Коэффи-циент
(k)
	Тӧвся кадколастӧ тренировка нуӧдан условиеяс
	Коэффи-циент
(K)

	1. 
	15 мортӧдз
	1,0
	Спорт зал (пӧдса жыр)                  
	1,0    

	2. 
	20 мортӧдз
	1,1    
	Восьса площадка           
	1,1    


Н. Воробьева - 15 382 пас

